
Choiq Alang Phau-16 Taran
Coiq Dyon Ticuoi Tin Toq Vel
E-phé-so
Parnai Cato

Phau-16 taran parnai alang nddé coiq alang top
tin téq vel E-phé-s6 sdm 61 tdq 62 cumo vit Yé-su
carnian. Phau-16 taq-ntér te arndq Yang Arbang-
pildng inh taq urdh, dég pachung cip ndéh tdq
pilong aling tdq cuc cuteq dyon Yé-su cot sut
nhéq.

Phau-16 tong te Yang Arbang-pilong ar6 he
dyon 4t mui mit aling Yé-su Crit. An tong te
Yang Arbang-pilong tdh luaih dyén he, co Yang
Arbang-pildng amoih aling inh choi mat he. An
yua nha-dn céq dyon Arvai Yang Arbang-pilong
cot sut tdq mit canninh nha-dn.

Phau-16 ial a-ui parnai acam doqg cato te he
cot mui mit alitng Yé-su Crit. An cato top tin la
ardq chdq, ma Yé-su la pl6. Top tin la ardq mui
ldm ding, ma Yé-su la ardq bul ndon tdq dyon
dung cot khdm. Top tin la arédq campadi, ma Yé-su
la ardq cayieq. Cip néh parnai acam ndo tong
dyon he chom arldih, la Yé-su Crit amoih 1u he,
chiuq cuchet tang he, taldh he te callong luaih,
choi mat he, aling dyon he dt tindng 6 chung
mat Yang Arbang-pilong.

1Cu Phau-16 taran parnai alang ndé coiq alang
top tin Yé-su tdq vel E-phé-s6, ndon veng tapun

Yé-su Crit tindng tupung lu. Cu la ticuoi Yang
Arbang-pildng khoiq réh dyon tdq arndq dyung
ati Yé-su. 2 Cu seq Yang Arbang-pilong A-dm he
aling Yé-su Crit Ulla he choi mat inha, alung
dyon inha at banh suanh ien 6 nic.

Mah Callong Bun Yang Arbang-pilong Inh Choi
Mat
3 Cdq he ay6 Yang Arbang-pilong, la A-am Yé-
su Crit Ulla he. Yang Arbang-pilong khoiq dy6n
he bon cuip néh callong bun la nho te Arvai an
tdq pilong, co he at mui mit aling Crit. 4 Te ingai
Yang Arbang-pilong iy6h teng cuc cuteq ndd, an
khoiq réh he dyon cot ticuoi dn la co nho te Crit.
An réh he dyo6n cot ticuoi mmar taq num arndq
an sdng, aling dyon he 1diq bén luaih amdh
ching mdt an. Co dan amoih he, 5 iki an khoiq
anat he dyoén cot acai acon an co nho te Yé-su
Crit. Mit canninh dn sang inh tdq iki, dyo lu 4n
taq. 6 Coq he ayd Yang Arbang-pildng, dn ndon
choi mat he a-ui lu, co he 4t mui mit aling acai
an, ndon an amoih luw.

7Co nho te aham Crit, Yang Arbang-pilong thdi
lieh he aling tah luaih he, co mit canninh an
sdang inh choi mat he a-ui lv. 8 An choi mat he
tingdi clui cliei, aléng dn dyén he cot tubdiq nha
chom arldih lu. 9 An dy6n he chom mah ngé an
catdq te nsuoi, citp néh an inh tdq dyon he la co
nho te Crit. 10 Uréh tdq ngu Yang Arbang-pilong
inh tdq cua nhéq tuh néh an khoiq ting te nsuoi,
aling an dyon cot artoi lieh nhéq tuh néh tdq

pilong aling tdq cuteq. Dyo Crit tdq sut nhéq
tuh néh ngki.

11 Mdh n6h amdéh Yang Arbang-pilong khoiq
anat, lu cot mdh néh ngki tdq cuc cuteq ndo.
Alung an andt he dyon cot acdi dn, la co nho te
Crit. 12 An tdq iki, d6g dy6n he ndon ticuoi tom
lu ngcong te Crit, cdq he ay6 chuc ang-ur Yang
Arbang-pilong.

13 Alung inha loi, tdq inha cammdng parnai
piaiq, la parnai Yang Arbang-pilong choi taméng
ticuoi, inha khoiq tin tui. Aling Yang Arbang-
piléng tdq tic inha la ticuoi an, tdq dn dyon inha
bon Arvai dn, ardq dan khoiq uq te nsuoi. 14 Yang
Arbang-pildong dyon he bon Arvai dn, d6q cot tic
dyon he chom, la uréh an tdq ial he, dyén he &t
aling dn. Coq he ayd nic chic ang-ur an.

Phau-16 Cou

15 Co iki, tw cu sang hanh inha tin lu Yé-su
Ulla he, aling inha amoih mdh ticuoi ndon tin
an, 16 jki cu 1diq angd nnang si-on Yang Arbang-
pildong co te inha, aléng 16iq nai cldiq cdu dydn
inha. 17 Cu seq Yang Arbang-pildng ndon Yé-su
Crit Ulla he d6g A-am ndon b6n chuc ang-ur,
cu seq an dyon inha bon Arvai an doq inha cot
ticuoi tubdiq alitng chom Yang Arbang-piléng a-
ui lu loi. 18 Cu seq dn péh mit canninh inha dyon
cot ang. Iki inha tég chom mah néh amdéh inha
ngcong co Yang Arbang-pilong khoiq ard inha.
Alung inha téq chom a-ui néh ndon dn inh choi
inha. An dyo6n inha aléng madh ticuoi ndon tin
Yé-su bon chung munoi mun an. 19 Aléng inha

tég chom mdh-mmo put chiuc an choi he ndon
tin an. Chuc dn choi he la put lu aléng réng lu,
20 muchung an khoiq apah chuc dn, ndéng 4n
taq dyon Crit tumong lieh te cuchet, aling dyon
Crit at pa atom an tdq pilong. 21 An dyon Crit cot
sut hon te nhéq noéh sut, n6h chic, néh put, néh
banh réng, aling nhéq néh canndh ticuoi baq
dydm ndp tdq pang ndo aling tédq pang tatun
ho. 22 Yang Arbang-pildng doq citp n6h dt tadup
tallang dyung Yé-su, aling dn dyon Yé-su cot
ardq plé dyoén top tin dn. 23 Top tin la ardq
chaq dan. P16 céq bon chdq, ki-ndq téq cot ticuoi.
Muchung ngki tui, Yé-su céq bon top tin. Ma cup
néh tdq cip ntiq cdq bon Yé-su.

2

Tuméng Te Cuchet

1 Te nsuoi, inha ardq cuchet, co inha 16iq b6on
peh parnai Yang Arbang-pilong aling inha taq
luaih nic. 2 Nddng ngki inha veng nic mah arnaq
tdq pang ndo6, alung inha peh yang ndon sut
nhéq yang tdq cuc cuteq ndé. Mah ticuoi 1diq
bon peh parnai Yang Arbang-pilong, lu yang ngki
cot sut nha-dn. 3 Ndéng ngki nhéq ndq he cot
muchuing nha-dn tui. He veng canninh he bém.
Amdh he sdng inh tdq, la he tdq. Amdh he sdang
inh ial, la he ial. Iki Yang Arbang-pildng sang
nhaih lv ada he muchdng dn sang nhdih ada
ticuoi canndh tui. 45 Ma co Yang Arbang-pilong
amoih he a-ui 1, 4n bon mit canninh sdng sruiq
taq luw he. He la ardq khoiq cuchet co he taq



E-phé-sb 2:6 v E-phé-sb 2:14

luaih, ma an dyoén he cot tumdéng lieh munoi
alung Crit. Callong an choi tamdng he, la dn choi
mat song. 6 An dyon he tuméng lieh munoi aling
Yé-su Crit, aling an dyon he 4t munoi aling Yé-
su Crit tdq pildng. 7 An tdq iki inh apdh dyo6n
mah ticuoi pang tatun bon chom dn amoih he
nhéq mma, aling choi mat he nho Yé-su Crit.

8 Yang Arbang-pilong choi tam6éng inha la dn
choi mat sdng, co inha tin dn. Inha 1diq bon
tdq amdh, ma an chdéng inh choi sdng. 9 Inha
16iq téq taq néh amdh dyon Yang Arbang-pilong
choi tamé6ng inha, iki inha 1diq téq cuhéng amdch.
10He la luv Yang Arbang-pilong tap teng, aling an
teng he dyon cot mui mit aling Yé-su Crit doq taq
arndq 6. Mah arnaq ngki, Yang Arbang-pilong
khoiq thuan nsuoi doqg dyon he tdq.

Top Isa-ra-el Aling Top Ticuoi Canndh Cot Mui
Top

11 Inha la tdi ticuoi Isa-ra-el. Ticuoi Isa-ra-el

doq inha la ‘ticuoi dq tic’, alu’ng nha-an doq top

nha-dn bém la ‘ticuoi bon tic’, co nha-an khoiq
taq rit kit veng phep rit Isara-el. Ma tic ndo
la tic ticuoi taq tdq chdaq séng. 12 Ndong ngki
inha dt yong te Crit. Inha mmar te top Isa-ra-
el. Inha 16ig chom mdh n6h ndon Yang Arbang-
pilong khoiq wq inh choi top Isa-ra-el. Lu tdq
pang tuméng inha, inha 16iq chom Yang Arbang-
piléng, iki inha dq ngcong amdh te an. 13Ma inha
ndon at yong lu te Yang Arbang-pildng te nsuoi,
hoi-nd6 inha at tuman tui, co nho te aham Crit.

14 Lu Crit tap taq dyon he bar top cot artoi lieh,
co an khoiq taléh tah carréng ndon tdq dyon bar

top he par-uan te nsuoi. 15 Chaq Crit tap pupit
carréng phep rit tieq Yang Arbang-pildng patap
ticuoi Isa-ra-el te nsuoi. An taq dyon bar top ngki
tarluoq lieh; dyo nha-an cot mui mit, munaq
artoi aldng mundq. 16 Nho dn cuchet tang nha-
an tdq along callang, iki bar top nha-an cot artoi
lieh aling Yang Arbang-pilong, alung nha-an 16iq
cot picon nnang. 17 Crit tdq doqg cato parnai ien 6
dyon inha ndon at yong te Yang Arbang-pilong.
Alung an cato parnai ien 6 dyon nha-an ndon &t
tumadn Yang Arbang-pildng ho. 18 Nho te Crit, bar
top he téq tdq nga Yang Arbang-pildng A-dm he,
co he bon Arvai dn &t aling he.

19 1ki inha 16iq bon cot nnang ardq ticuoi laq,
aling ardq ticuoi te cruong cannéh. Inha alung
nhéq mdh ticuoi canndh ndon tin Yang Arbang-
pilong la ardq mui cruong, aling aréq mui aboh
na Yang Arbang-pilong. 20 Inha la ardq crong
ngai taq dung. Mah top dyung ati Yé-su aling
madh ticuoi tang ngcang Yang Arbang-pildng la
ardq tanang dung ngki. Yé-su Crit tap la ardq
bul ldc ndon tdq dyon dung cot khdm. 2! Nho
te an, ngai piting dung ngki dyon cot dung sang
mmar dyon Yang Arbang-pilong. 22 Aling nho
te an, inha cot ardq crong ngai tabot taq dung
mmar dyon Yang Arbang-pilong 4t la na Arvai
an.

3
Yang Arbang-pilong Réh Phau-16
1Co iki, cu Phau-16 cdu seq Yang Arbang-pilong
choi inha. Hoi-nd6 cu at tot co tian cu tdq arndq

Yé-su Crit doq choi inha ndon tdi ticuoi Isa-ra-el.
2Luwinha kh01q sang dyd Yang Arbang pildng yua
cu tdq arndq ndo co an bon mit canninh inh choi
mat inha. 3 Yang Arbang-pilong khoiq apah dyon
cu chom ngé an catdq te nsuoi. Cu khoiq taran
biq dyo dy6n inha chom te ngé ngki. 4 Khan inha
doc parnai ngki, inha bén chom mdah ngé catdq
ndon cu khoiq sang te Crit. 5 Te pang nsuoi, ticuoi
iy6h chom ngé ndd, ma hoi-ndé Yang Arbang-
pilong apah nho Arvai dn dyon top dyung ati an
alung top tang ngcang an ndon tdg num randq an
chom tui. 6 Ngé cat6q ngki la id6: Nho parnai 6
te Yé-su Crit, ticuoi tdi ticuoi Isa-ra-el bon chung
tui mun te Yang Arbang-pilong. Nha-dn téq cot
mui top aling ticuoi Isa-ra-el, alitng nha-dn téq
bon twi mdh néh ndon Yang Arbang-pilong khoiq
uq inh choi co nho te Yé-su Crit.

7 Cux Phau-10 la ticuoi déong parnai 6 ndd, co
Yang Arbang-pilong choi mat cu dyén taq arndq
nd6. Co nho te chuc an, cu rap taq. 8 Cu la
16iq piaiq d6q tdq arndq nd6. Mdh ticuoi canndh
tdq top tin, nha-dn la piaiq hon te cu. Ma Yang
Arbang-pildng nndng réh cuw, dyén cu bon tdq
arnaq bui hor nd6, la déng parnai 0 te Yé-su
Crit atdq nga ticuoi tdi ticuoi Isa-ra-el. Lu parnai
ndo 6 clui nhéq te canndh. 9 Aléng Yang Arbang-
pilong inh cu apah dyén nhéq tuh ticuoi hom
arndq catéq ndon Yang Arbang-pildng inh tdq
hoi-nd6. Te Yang Arbang-pildng iy6h teng pilong
cuteq, an khoiq parngih inh tdq arnaq nd6, ma
an iyéh apdh. 10 Ma hoi-nd6 Yang Arbang-pildng
apah ngé dn, co an inh mah néh stt aling néh



E-phé-sb 3:11 viii E-phé-sb 3:21

chuc tdq pildng bén hom top he tin an. Dyo nha-
an chom Yang Arbang-pilong la tubdiq lu. 11 Te
an iy6h teng mui néh amdh, an khoiq parngih
inh tdq arndq nd6. Dyo lu an tdq, nho te Yé-su
Crit Ulla he. 12 Nho te Yé-su Crit, he sang cloq
lv tdq nga Yang Arbang-pilong, co he khoiq tin
Yé-su. 131ki cu seq inha éq anguaq amdh te ngai
taq cu, co tian cu choi inha. Mah néh dieiq aruc
ngki bon tarnap lu dyoén inha.

Crit Amoih Lw He

14 Tki, cu chdéh tarcol ching madt A-am téq
pildng, 15 ndon nhéq tuh abdh tdq pildng alitng
tdq cuc cuteq ndod cliau néh dn. 16 Cu seq Yang
Arbang-pildong, an ndon bdén chuc ang-ur clui
nhéq te canndéh choi dy6n mit canninh inha
cot réng asdr nho te Arvai dn. 17 Cu seq Yang
Arbang-pilong dyon Crit at tdq mit canninh inha
co inha tin an. Aling cu seq dyon callong amoih
at tdq mit canninh inha cot khém lu, ardq riaih
along, 16iq la tanang duing tdq cuteq. 1819 Crit
amoih lu he, 16iq bon amdh rap tali nndng. Ma
cu inh inha aling nhéq tuh ticuoi ndon tin Yé-
su chom arldih mah-mmo poh, mah-mmo toiq,
mdh-mmo ay6ng, aling mdh-mmo sru callong
amoih te Crit. Cu inh inha bon pdnh clui cliai te
néh ngki, ddoq inha veng num ngé Yang Arbang-
pildng nhéq te tarngith tarho.

20 Seq he ay6 chuc an ndon tdq cup ndéh tdq
mit canninh he. An téq tdq clui te he seq te dn,
aling clui te he téq parngih. 21 Seq nhéq néh ay6

te ticuoi tin tédq nga Yang Arbang-pilong nho te
Yé-su Crit, ting6i sut pang lang doi. Amen.

4

Ticuoi Bon Mmar Arndq Taq

1 Cux Phau-16 b6n mui n6h cu inh seq te inha.
Cu tot la co tian cu tdq arndq Ulla he. Cu seq
inha tdq péq dyon piaiq téq arnaq Yang Arbang-
pilong khoiq ar6 dyon inha taq. 2 Inha éq asdr
chdq. Coq inha bén mit canninh lambot ada ydu.
Cdq inha chiuq tanhir co inha amoih ydu. 3 Céq
inha caténg at mui mit co nho te Arvai Yang
Arbang-piléng, la mundq choi mundq dyon inha
téq at ien 0.

4 Inha la arédq mui chdq, song rap mui Arvai,
aling 4t ngcong mui néh ndon Yang Arbang-
pilong khoiq vq inh dydén inha. 5 He boén num
mui Ulla, he ching mui ngé tin aléng rap mui
tic na doq. ¢ Bon num mui Yang Arbang-pilong
song. An la A-dm nhéq tuh ticuoi; dn sut nhéq
cup néh, dan choi nhéq cip néh, aling dn at nhéq
cup no6h. 7 Yang Arbang-pilong dyon cuip naq he
b6n mmar arndq tdq nho Crit choi mat he. 8 Yang
Arbang-pildng khoiq téng te indh te Crit ido:
“Ndong dn sdr lieh nga tanieng,

an poh asdr ticuoi tot cling lu.
Aling dn dyén crong mpon nga mah ticuoi.”
z@

9 Tdq parnai ngki tong “sdr lieh,” ki-ndq inha
parngih? Lu an khoiq siar nsuoi nga lac tadup
thang tdq cuc cuteq nd6. 10 An ndon siar alung

an ndon sdr lieh nga pildng ntuq tanieng thang,
la num mundq séng. Iki dn téq at cip ntuq cu
nnoi.

11 An dydén mui top cot dywng ati an; mui
top cot tang ngcang dn; mui top dong parnai
an nga ticuoi iy6h chom; mui top cot sut dung
sang; aling mui top loi cato te ngé an. 12 An
taq iki, dyén cip ndq ticuoi tin b6n mmar arndq
taq dy6én an, doqg dyon top tin Crit téq cot put
asor. 13 Iki, tatun loi he cot mui mit mui canninh
tdq ngé he tin aling ngé he chom te Acai Yang
Arbang-pildng. He cot put asdr ardq ticuoi sasai,
dyon ting6i he cot ardq Crit tui. 14 He 1diq bon
nnang ardq ngai-acdi, aling ardq doq calchdq
16iq la ardq cuyiel phdt dong he muhoi nga tudo,
muhoi nga tuki, co he 16iq veng parnai ticuoi inh
piléh he. Nha-dn bdq tag-ntér ém aling hoi lw
inh tarddng ticuoi dyén veng parnai 1diq piaiq.
15 Ma coq he tong parnai piaiq te mit canninh
amoih. Iki he cot sasai, he cot ardq Crit, &n ndon
cot pldé tdq top tin. 16 Nho te pld, cip néh téq
tarkit munoi, dyo cot mui chdq. Khan cup néh
nd6 ma tdq piaiq, ngki téq nhéq chdq cot banh
réng aling put asdr, mundq amoih mundq.

Ngé Tamme Te Crit

171ki cu seq téng alitng dydq inha nho te Ulla
he, inha éq taq p6q nndng ardq ticuoi iy6h tin.
Nha-d4n ngki veng ngé nha-an bom, la ngé 1diq
b6on tarnap amdh. 18 Mit canninh nha-dn cot
ardq ngiau, la co nha-dn at yong te ngé tuméng te
Yang Arbang-pilong. Nha-an 16iq chom ngé ngki,
co mit nha-dn cdng ngan lu. 19 Nha-an 16iq chom

achiet nndng, aling mop chdq nha-an dyo6n taq
cup nbéh saq, veng mit canninh nha-an inh.

2021 Ma inha khoiq cammdng parnai Crit,
aling inha khoiq rian te dn, dyo inha 1diq bon
taq veng iki. Co tdq Yé-su bon num callong piaiq
song. 22 1ki, cdq inha tdh viang ngé tieq, la ngé
inha bdq veng te nsuoi. Ndong ngki, mit inha
piléh dyon inha sang inh tdq arndq tanah chaq
bom. 23 Ma hoi-ngki céq inha pien cot tamme
lieh tdq mit canninh inha. 24 Dyo cdq inha ial
ngé tamme loi, la ngé Yang Arbang-pilong teng
dyon cot arédq dn bom, la ngé tindng aling prah
o lu.

25 Iki, inha éq tag-ntér a-uai nnang. Cup ndq
inha cdq tag-ntér num parnai piaiq sdng ada yéu
inha, co he ching munoi tdq chaq Yé-su.* 26 Tdq
inha sang nhaih, éq dydén mit nhdih tardéng inha
taq arndq luaih, aling éq doq mit nhdih ting6i
téq pandang pat.s 27 Eq péh carna dyoén yang
Satdan téq tardong inha tdq arnaq luaih. 28 An
ndon bdq tituaiq, céq an éq tituaiq nndng. Ma
cdq an sisuo arndq tdq doqg boéon tdc kham cha,
aling téq choi ticuoi tuh kidit ho. 29 Eq dyon
parnai saq ng6h te ngcang inha. Ma cdq inha taq-
ntér num parnai 6 doq choi ydu, aling parnai
cot tarndp dyon ticuoi ndon cammadng.

30 £q tdq dydn Arvai Yang Arbang-pildng sdng
anguaq te inha, co Arvai Yang Arbang-pilong &t
alung inha, la cot tic Yang Arbang-pilong khoiq
réh inha, dyo uréh inha bén at alitng an. 31 Céq

inha tah viang callong inha bdq uan, callong
nsdq mit, callong nhdih. Aling éq catup ydu, éq
u ydu, alung éq a-inh ticuoi canndéh. 32 Ma coq
inha choi yéu, bon mit lambot ada ydu, alung tah
luaih dyén ydu, muchung Yang Arbang-pildng
khoiq tah luaih inha nho te Crit.

)

At Téq Ang

11ki cdq inha soi Yang Arbang-pildng ardq acai
soi a-dm ndon amoih lu dn. 2 Nhéq pang tumoéng
inha, céq inha amoih nic, ardq Crit amoih he.
An mop sang chdq dn cot ardq crong ngai mop
sang dyon Yang Arbang-pildng inh Yang Arbang-
pildng sang thum, doqg he cot artoi lieh aling
Yang Arbang-pilong.

3 Inha éq parngih tdq mit khdn tdi campdi
cayieq ma big munoi, 1diq la tdq arndq tanghang,
16iq la ham crong. Ldiq 6 dyon ticuoi ndon
Yang Arbang-pilong d6g mmar na an, ma taq
mdh arndq ngki. 4 Inha éq tdq-ntér parnai
mmuadg, parna1 yuh, aldng parnai 16iq tardyam.
Ma cdq inha taq-ntér parnai si-on Yang Arbang-
pilong. 5 Téq inha chom arldih arléng lw, bon
pe ndh ticuoi 16iq téq chung mun aling top Yang
Arbang-pildong nha Crit sut, la id6: Mui la ticuoi
tdi campdi cayieq ma big munoi. Bar la ticuoi
bdq tdq arndq tanghang. Pe la ticuoi ham crong;
co ticuoi ham la ardq an sang yang canndh.
6 £q dyon ticuoi mmo pildh inha tdg-ntér parnai
16iq cot callong. Co tian te mah n6éh nd6, Yang

Arbang-pildng sang nhdih lu nga ticuoi ndon 1diq
peh dn. 7Cdq inha viar yong te ticuoi baq taq iki.

8 Te nsuoi, inha coi dt tdq ntiq ngiau, ma tu
inha tin Ulla, ngki inha 4t tdq ntiq ang loi. Iki
cdq inha tdq péq ardq inha 4t tdq ntuq ang tui.
9 Mdh néh ngai tdq tdq ntiq ang la néh 6, néh
tindng, aling néh piaiq. 10 Cédq inha sisuo dyon
chom mdh néh ndon taq dyén Ulla he sang bui
canninh. 11 Inha éq 4t aling ticuoi baq taq arnaq
16iq bon tarndp, ardq ngai tdq tdq ntiq ngiau.
Ma cdq inha tdq apah mah arnaq ngki. 12 Mah
nbéh nha-an tdq catdq ngki, la he sdng achiet 16iq
inh dih tdq-ntér. 13 Nhéq médh arndq ticuoi bdq
taq, tdq ngai apah mah arndaq ngki tdq ntiq ang,
téq he hom 6, ma 1diq 6; 14 co ang tdq dyon
he hém nhéq cup ndéh arldih lw. Iki ngai baq
tong id6: “Ayu inha ndon biqg, tuméng inha ndon
cuchet. Dyo Crit claq ang nga inha.”

15 ki cdq inha taq dyon carsiat tdq pang
tuméng inha. Eq tdq ardq ticuoi acho, ma céq
inha tdq ardq ticuoi tubdiq. 16 Khdn inha hém
arndq 0 amdh inha téq taq, ngki 6 dydon inha
taq tap, co he chom pang nd6 la saq lu. 17 Inha
éq acho, ma cdq inha tituaiq dyon chom arlgih
arndq amcdh Yang Arbang-pildng inh inha tdq.
18 Inha éq bol sieu, tdq ring chdq inha bom.
Ma cdq inha dydon Arvai Yang Arbang-pilong
cot sut tdq mit canninh inha. 19 Tdq inha tdq-
ntér munoi, cdq inha boéig mah parnai ay6 Yang
Arbang-pilong aling mdh alhoiq cth ay6 an.
Cdq inha ctth aling sdng bui tdq inha ay6 Ulla.
20 Aléng cdq inha si-on nic Yang Arbang-pilong



E-phé-sb 5:21 Xiv E-phé-sb 5:31

A-am he, cup n6h amdéh an dyon nga inha. Cdq
inha si-on dn nho te néh Yé-su Crit Ulla he.

Callong Patdp Dyon Campdi Aliing Cayieq

21 C6q inha mundq ial canninh mundgq, co inha
dydm ndp Crit. 22 Inha ndon campdi, cdq inha
ial canninh cayieq inha, ardq inha ial canninh
Ulla he tui. 23 Co cayieq cot ploé dyén campdi dn,
ardq Crit cot plé dyén mah top tin. Lw Crit tap
choi taméng chdq dn la top tin. 24 Mdh ngki tui
coq campai ial canninh cayieq, ardq top tin ial
canninh Crit.

25 Alung inha ndon cayieq, cdq inha amoih
campai inha muchung Crit amoih top tin. An
chiuq cuchet chdq d4n bém tang dyon top tin.
26 An tdq iki doq dyon top tin cot mmar na Yang
Arbang-piléng, aling dyén mit canninh nha-an
cot prdh na dog™ nho te parnai 0 te Yang Arbang-
pilong. 27 Iki urdh Crit inh ial bém top ngki, an
inh nha-dn amaiq 6, prah 6, aling ¢q ntuq tiq,
ardq laldu inh ial campdi ndon 16iq bén a-au,
cardydp cardyop, 16iq la b6n mui néh canndh
16iq 6. 28 Mah ngki tui, cdq cayieq amoih campai
ardq an amoih chdq dn bém. An ndon amoih
campdi, luv dn amoih chaq an bém. 29 Ldiq nai
bon ticuoi ma a-inh chdq an bém. An chim
chiam aling asa chaq an. Muching ngki tui Crit
taq dyon top tin, 30 co he la ardq chdq an. 31 Téq
parnai Yang Arbang-pilong te indh ngai khoiq
taran ido:

“Co callong ngki ticuoi conh cdq yah te a-i a-am,

* 5:26 5:26 ‘Na doq’ la acdm te ngai rdp tic na doq.

dyo at munoci aling campadi;
iki nha-dn bar ndq cot ardq mundq séng.”=
32 Parnai nd6 bon ngé sru lu, ma cu tong te Crit
aling top tin. 33 Ma ngé ndd tong te campai
cayieq tui. Cayieq cdq amoih campai ardq dn
amoih chaq an bém. Alung campdi cdq dydm
nap cayieq.

6

Acdi Alitng A-i A-dm

1Inha ndon acdi, cdq inha peh a-i a-am inha, co
Yang Arbang-pilong inh inha tdq iki. Callong ngki
lu piaiq dyon inha tdq. 2 Yang Arbang-pilong
patdp te inéh ido:
“Coq inha dydm nap a-i a-dm inha.”=
Callong patdp ndé la tom lu ndon Yang Arbang-
pilong séng dyon callong bun. An tong ido:
3 “Cu dyon inha taq poq ien 0,

aling at céong tuméng dunh tdq cuc cuteq
ndo.”

4Inha ndon a-am, inha éq tar-ac acdi inha dyén
nha-an sang nhdih, ma céq inha parléh 6 nha-dn,
dy6n nha-dn peh alung veng ngé Ulla.

Sol Aling Ulla
5 Inha ndon ticuoi sol, cdq inha peh médh ticuoi
ulla inha toq pang nd6é. Coq inha adah aling
dyam ndp nha-dn nhéq te mit canninh. Alding
cdq inha peh nha-dn muching inha peh Crit tui.
6Inha éq tdq arnaq 6 chitng mat nha-an séng, inh

% 5:31 5:31 Urdq Te Tom 2:24 % 6:2 6:2 Ng6h Te E-yip-t6 20:12;
Patdp Lieh 5:16

nha-dn ay6 inha. Ma cdq inha taq ardq sol Crit,
taq nhéq tarngth tarho mah arndq Yang Arbang-
pildong inh inha tdq. 7 Cdq inha tdq bui 6, co inha
taq dyon Yang Arbang-pilong, tdi dyon ticuoi, 8 co
inha chom te mdh arndq 6 inha taq, lu inha bén
cong te Yang Arbang-pilong, veng arndq inha taq,
tam inha la ticuoi sol 16iq la tdi ticuoi sol.

9 Alung inha ndon ulla, cdq inha tdq muchung
ngki tui ada ticuoi sol inha. Inha éq cannéh nha-
an. Co nha-dn aling inha chung mui Ulla téq
pildng, an ndon tarsuq ticuoi muchuing nhéq.

Crong Pla Te Yang Arbang-pilong

10 Callong talloiq ndd la id6: Cdq inha cot réng
lv tdq mit canninh inha, nho chuc réng te Ulla
he choi. 11 Coq inha thuan dy6n akhdm cip néh
crong pla te Yang Arbang-piléng, doq inha téq
chil rap mah ngé yang Satdn inh tdq inha. 12 Co
he 16iq bon tarchil aling ticuoi, ma he tarchil
aling mah néh sut, néh chic, néh 1diq 6 aling
madh yang saq ndon cot sut tdq pang ngiau ndo
nha tdq pilong ho. 13 Iki cdq inha ial cdp néh
crong pla Yang Arbang-pildng dyon inha. Dyo
tdq ingdi tarchil, inha téq chil rap, aling cua inha
chil, inha téq tayung a-khdm.

14 Céq inha ial ngé piaiq te Yang Arbang-pildng,
ardq ling kitén pa-eu taq tdq tarving an. Cdq
inha ial ngé tinédng 6, ardq ling sup au taq doq
cadup apom. 15 Cdq inha ial ngé inh déng parnai
0, doq he téq at ien 6 aling Yang Arbang-pildng,
ardq ling déq cop taq. 16 Cdq inha ial ngé tin,
ardq ling dong khel. Iki inha téq pupdt viang

mah tarah uih yang saq inh tdq inha. 17 Cdq
inha ial ngé Yang Arbang-pilong choi taméng
inha, aroq ling pung muoc taq tdq plé. Codq
inha dong parnai Yang Arbang-pilong, ardq ling
dong dau. Parnai ngki la ardq pla dau te Arvai
Yang Arbang-pilong. 18 Coq inha cdu nic te mah
parnai Arvai Yang Arbang-pilong dyon inha cdu.
Inha éq aldh cdu, ma cdq inha kiaq simdt simoi.
Aldng cdq inha cdu choi mah ticuoi ndon tin
Yé-su. 19 Seq inha cdu choi dyon cu, tdq cu
inh tdg-ntér dyon cu chom parnai amdh 6 dyon
cu tong doq cato cldq lu parnai catdq te Yang
Arbang-pildong. 20 Cu la ticuoi atdq parnai nga
Yang Arbang-pildng. Co cuw dong parnai ngki ngai
crdl cu tdq coq tot. Ma cu seq inha cdu choi cu,
dybn cu téq cato parnai ngki cldoq lw, ardq crai
cu cato.
Parnai Carbanh Talloiq

21 Mah néh ndon tdq nga cu, Ti-chaco téq taqg-
ntér dydn inha chom. Ti-chaco la em ai ndon
cu amoih lu, aléng an mmin lu tdq arndaq Yang
Arbang-piléng. 22 Cu dyo6n dn tdq nga inha doq
an tag-ntér dyon inha mah néh amdéh tdq nga he,
aling doq an khér mit canninh inha tui.

23 Cu seq Yang Arbang-pilong A-dm he alung
Yé-su Crit Ulla he, dydén nhéq mah ticuoi tin bon
at banh suanh ien 6, aldng bon mit canninh
amoih aling tin. 24 Cu seq Yang Arbang-pilong
choi mat nhéq méh ticuoi ndon amoih Yé-su Crit
Ulla he 1diq nai nhéq.



Xviii

Parnai Yang Arbang-pilong: Tam Uraq
Tamme Cang Cado
Pacoh: Parnai Yang Arbang-pilong: TaAm Uraq
Tamme Cang Cadé (Bible)
copyright © 2019 Wycliffe Bible Translators, Inc.
Language: (Pacoh)
Contributor: Wycliffe Bible Translators, Inc.
All rights reserved.
2020-11-30

PDF generated using Haiola and XeLaTeX on 21 Feb 2024 from source
files dated 29 Jan 2022
81799e9a-66b4-5f52-ad41-286ef093d83d


http://www.wycliffe.org
http://www.ethnologue.org/language/pac

	Ê-phê-sô

